
CONCLUSIO NS DAS IV XORNADAS DEONTO LOGICAS DE 
GALICIA. PROPOSTAS DA COMISIO N DEONTOLO XICA DO 
COLEXIO ME DICO DE OURENSE (CEDM) 

  

 Con motivo da IV Xornada de Comisións Deontolóxicas de Galicia celebrada 

en Ourense, na que se debateron temas como “A Deontología e a Ética Médica nas 

Listas de Espera”, “A Formación en Pregrado e Posgrao (MIR)” e as “Obrigacións 

Deontolóxicas nas Certificacións Medicas, Certificados de Defunción, Valoración 

Funcional e Informes de Alta”, a Comisión Deontolóxica do Colexio Médico de 

Ourense ( CEDM) fíxonos chegar ao Colexio Médico de Ourense ( ICOMOu) as 

seguintes consideracións para facer chegar aos colexiados e á administración sanitaria:  

1) Solicitar das Autoridades do SERGAS e a Consellería de Sanidade un esforzo de 

transparencia na xestión e publicación das listas de espera, con especial énfase nos 

riscos éticos e deontolóxicos que supoñen as listas B, non estruturais.  

2) Instar ás Xerencia das EOXIs a conveniencia de que, a través da Comisión de 

Docencia, Comisión de Ética Asistencial e a través dos mecanismos que considere 

oportunos, e de maneira transversal en todas as actividades formativas, reforce a 

formación dos   MIR en ética e   deontología médica, ofrecendo para  iso as  estruturas 

de     os Colexios Médicos  e as  Comisións  Deontolóxicas toda a súa colaboración.  

3) A necesidade e deber deontolóxico de elaborar a documentación clínica e en 

especial o informe de alta, con redacción adecuada e en atención aos dereitos dos 

pacientes, á calidade da información e ao deber deontolóxico. A necesidade e o deber 

deontolóxico de elaborar e coidar a calidade e oportunidade das certificacións médicas, 

con especial atención ao papel social do médico, á contorna profesional e ao interese 

social. O deber de certificar debe superar os receos ante as supostas responsabilidades 

que puidesen derivarse, tendo en conta que a esixencia de responsabilidade só virá 

motivada por delito  ou neglixencia.  

4) Por outra banda, valórase o contido da Carta Publicada por unha médico de 

atención primaria, Dra.  Indarreta, como reflicto dunha parte das dificultades crecentes 

que os/as médicos veñen tendo para o desenvolvemento da súa actividade profesional 

coas mínimas garantías profesionais que poidan asegurar unha atención de calidade e 

digna aos seus pacientes, sobre todo coas esixencias tecnolóxicas tamén crecentes, o 

cambio de paradigma na relación médico-enfermo e sobre todo as limitacións impostas 

polos recortes introducidos con motivo da crise e que unha vez superada a conxuntura 

fixéronse xa estruturais e por tanto son un risco para a atención de calidade.  Acórdase 

trasladar ás Xuntas Directivas dos Colexios Médicos e ao Presidente do  Consello esa 

preocupación e a recomendación de que tomen as iniciativas necesarias tendentes a 

corrixir esa precariedade laboral  atentatoria contra os lexítimos dereitos dos cidadáns 

en materia de saúde e os dos profesionais sanitarios implicados no seu coidado.  

 

 



 E con respecto a Ourense: 

a) Exponse transmitir á Xunta Directiva do   ICOMOU a inquietude da   

CEDM pola proliferación de propaganda   pretendidamente sanitaria en múltiples 

soportes e medios publicitarios, v.   gr. a difusión de noticias ou conclusións de 

congresos ou reunións   seudocientíficas que máis aló do dereito á liberdade de 

expresión, atentan contra a seguridade dos pacientes e cidadáns e a boa práctica médica, 

ou a difusión de ofertas de actividades “diagnosticas” e “terapéuticas” e mesmo de 

“coidados”, que son meras actividades comerciais sen ningunha base científica nin 

sometidas a ningún control normativo nin de inspección. Especialmente grave, 

considera a   CEDM, a proliferación de anuncios e cartelería ilegal nos centros e 

dependencias do Sergas, así como o desenvolvemento de actividades   parasanitarias 

non autorizadas nos mesmos e a proliferación de anuncios, carteis, etc. en espazos 

públicos publicitarios autorizados e non autorizados no ámbito de responsabilidade 

municipal v.   gr. folletos de terapias alternativas nos parabrisas dos automóbiles 

estacionados na vía pública. 

 

b) Proponse tamén trasladar á Xunta Directiva do  ICOMOU a 

preocupación da  CEDM pola situación da asistencia sanitaria do SERGAS na provincia 

de Ourense, onde os repuntes cíclicos adquiren características case catastróficas, 

poñendo de manifesto un deterioro continuo que fai perigar a calidade asistencial, a 

seguridade dos pacientes e profesionais e que mesmo pode producir a alarma entre a 

opinión pública e o desprestixio do Sistema Público de Saúde. Consideramos que o   

ICOMOU debería ofrecer o seu apoio aos profesionais médicos e sanitarios que veñen 

suplindo co seu esforzo persoal a deterioración estrutural, trasladar ás autoridades 

sanitarias a preocupación e a oferta de colaboración para procúraa de solucións e 

transmitir ás asociacións de pacientes e entidades de voluntariado sanitario e social, 

entidades profesionais e sindicais relacionadas coa saúde, partidos políticos, e tamén á 

opinión pública en xeral, a vontade do  ICOMOU para colaborar e participar na procura 

de solucións que dean saída a esta situación de precariedade asistencial xa insustentable 

para os pacientes e profesionais sanitarios da provincia de Ourense. 

 


